
Intreoir

Is grúpa é Coimisiún Thuaisceart Éireann um

Cheart Daonna a bunaíodh faoi Acht

Thuaisceart Éireann 1998 mar atá i

gComhaontú Bhéal Feirste (Aoine an Chéasta)

1998. Is iad cur chun cinn agus cosaint

chearta gach duine i dTuaisceart Éireann a

phríomhobair. Ar na tascanna faoi leith a

tugadh dó faoin Acht agus faoin

Chomhaontú, tá ullmhú chomhairle le

haghaidh Rialtas na Breataine faoi na cearta is

féidir a chur leis an Chairt Eorpach um

Chearta Daonna le Bille um Cearta do

Thuaisceart Éireann a chruthú. Rinne an Acht

um Chearta Daonna formhór na Cairte

Eorpaí a thabhairt go díreach isteach i ndlíthe

na Ríochta Aontaithe. Ní thugtar, áfach, a

dhótháin airde ar cheisteanna chearta an duine

i dTuaisceart Éireann an lae inniu sa Chairt

Eorpach a scríobhadh i 1950. Is féidir le Bille

um Chearta cuid de na bearnaí atá sa Chairt

Eorpach a réiteach.

Shocraigh an Coimisiún um Chearta Daonna

gur mhaith labhairt le muintir Thuaisceart

Éireann sula dtabharfadh sé comhairle don

Rialtas. Ó Mhárta 2000 i leith, nuair a

seoladh comhairle le haghaidh Bhille um

Chearta, rinneadh sraith ócáidí a reachtáil le

tuairimí an phobail a thiomsú. B’é a mhol do

ghrúpaí eile a n-ócáidí féin a reachtáil chun

plé a dhéanamh ar cad é ba chóir a bheith sa

Bhille um Chearta agus bhunaigh sé naoi

ngrúpa oibre neamhspleácha a chuirfeadh

moltaí faoi réimse ceart faoi leith faoi bhráid

an Choimisiúin.

Agus na tuairimí seo uile tiomsaithe agus

tomhaiste aige, rinne an Coimisiún doiciméad

comhairleach a raibh I dTreo Dréachtú Bille

um Chearta do Thuaisceart Éireann air. Is léiriú

iad na ranna ceart sa doiciméad chomhairleach

- cearta a bhaineann le comhphairtíocht

daonlathach, cultúr, comhionannas, mná, an

córas dlí cóiriúil, íospartaigh, páistí, oideachas,

teanga agus ceisteanna soisialta agus

eacnamaíochta - ar an aischothú ón phobal i

dtaca leis na cearta is tábhachtaí, dar leo, atá le

cur leis an Chairt Eorpach. Léiríonn an

achoimre seo bunús na moltaí atá sa

doiciméad comhairleach a bhfuil sé i gceist ag

an Choimisiún a scaipeadh go forleathan agus

a úsáid mar áis bhreischomhairleachain.

Feidhm agus stádas an Bhille um

Chearta

Is í príomhfheidhm Bhille um Chearta an

coibhneas idir an stát agus a chuid saoránach a

shocrú agus a chinntiú. Is ionann sin agus

teorainneacha áirithe a chur le cumhachtaí an

Rialtais agus na n-eagras poiblí a bhfuil

tionchar acu ar ár saol uile. Thairis sin, ba

chóir go gcuirfeadh Bille um Chearta an lae

inniu iachaill dhearfacha ar an Rialtas agus ar

na heagrais phoiblí, cothrom na féinne a

chinntiú do chách faoin dlí mar shampla, gach

duine a chosaint ar an leatrom, agus teacht ar

sheirbhísí riachtanacha poiblí a chinntiú. I

sochaí mar atá i dTuaisceart Éireann atá

deighilte agus ilchultúrtha, is gá fosta cearta

bhaill gach pobail ar chomhionannas agus

cothrom na féinne a dhearbhú, agus pairtíocht

éifeachtach sa rialtas i gcóir gach duine a

chinntiú.

Ní gá a rá, ar ndóigh, nach féidir le Bille um

Chearta gach rud a chur ina cheart. Déanann

sé na bunchaighdeáin a leagan amach agus

beidh gá ansin le dlíthe, le polasaithe agus le

cleachtais eile a chuirfidh leo. Chomh maith

leis sin, tarlóidh sé go minic go mbeidh gá le

comhréiteach idir cearta a thiocfaidh salach ar

a chéile a aimsiú mar ní amháin go n-éilímid

ár gcearta féin ach bíonn de dhualgas orainn

cead a thabhairt dóibh siad eile ar mian leo a

gcearta féin a lorg chomh maith.

Nior chóir a cheapadh nach bhfuil i mBille

um Chearta ach píosa eile reachtaíochta fós a

bhfuil aidhm faoi leith leis. Ba chóir dó

caighdeán a leagan síos a bheadh mar shlat

tomhais i gcóir na saghasanna uile eile

reachtaíochta agus i gcóir gach gné de oibriú

na n-eagras poiblí. Mar sin de, ba chóir dó a

bheith scríofa i dtéarmaí ginearálta, na

bunphrionsabail feidhmniúcháin i gcóir na neagras

poiblí a leagan amach aige, ach neart

solúbthachta a bheith ceadaithe le himeacht

aimsire agus de réir mar a thiocfaidh athrú ar

chúrsaí i dtaca leis an dóigh a gcuirtear na

prionsabail seo i bhfeidhm agus an chiall a

bhaintear astu. Ba chóir go dtabharfaí stádas

speisialta bunreachtúil dó agus go mbeadh

modhanna speisialta ann chun leasuithe a

dhéanamh air amach anseo sa dóigh is nach

mbeidh sé furasta ag lucht déanta

reachtaíochta na cearta atá á gcosaint ann a

athrú céim ar chéim. Ar ndóigh, má tá

éifeacht le bheith ag Bille Ceart ní mór

dóigheanna a bheith ann chun é a chur i

bhfeidhm i gceart.

Próiseas comhairleach an

Choimisiúin

Bhain tairbhe mhór leis an phróiseas

chomhairleach go nuige seo. Is mian leis an

Choimisiún go n-eascróidh an Bille um

Chearta ó fhíorphlé le gach roinn den tsochaí,

seachas é teacht anuas ó na harda. Is é ár mian

go mbraithfidh muintir Thuaisceart Éireann, i

ndiaidh dóibh cuidiú le múnlú an Bhille um

Chearta, gur leofa é agus gur doiciméad é ar

féidir leis bunchloch a chur faoi thodhchaí

bhuanseasmhach don phobal. Cheana féin

mar chuid den phróiseas:

• reachtáil an Coimisiún séisiúin

thraenála le haghaidh breis agus 400

duine a d’fhéadfadh bheith mar

thraenálaithe ar cheisteanna i dtaca le

Bille um Chearta.

• rinne an Coimisiún fís oiliúna agus

lámhleabhar le haghaidh na lucht

oiliúna

• d’fhoilsigh an Coimisiún 11 billeog

mhínitheach a raibh ceisteanna iontu

chomh maith i dtaca le hábhar a

bhain le cearta de shaghasanna

éagsúla.

• bhunaigh an Coimisiún naoi nGrúpa

Oibre comhairleacha arb iad daoine

lasmuigh den Choimisiún ar fad an

bhallraíocht acu nach mór agus

fuarthas tuairiscí ar ais uathu.

• bhuail an Coimisiún le hionadaithe ó

na pairtíthe polaitiúla, ó na comhairlí

ceantair, ó ghrúpaí sainsuime, ó

ghrúpaí eaglaise, ó ghrúpaí pobail

agus reachtúla, agus d’fhreastail siad ar

chuid mhór chomhdháileacha agus

seiminéar.

Chuaigh méid na hoibre a rinneadh ar na

tuairiscí a cuireadh faoina mbráid go mór i

bhfeidhm ar an Chomisiún. Le trí mhí anuas,

tá measúnú cúramach déanta ag na

coimisinéirí ar ar cuireadh faoina mbráid agus

tá plé fada déanta acu ar cad é ba chóir a

bheith i moltaí tosaigh an Choimisiúin chuig

an Rúnaí Stáit. Is é an doiciméad

comhairleach, arbh é seo a achoimre, toradh

an mheasúnaithe agus na cainte sin.

Cúlra an doiciméid chomhairligh

I gComhaontú 10 Aibreán 1998, léitear alt 4

de ‘Cearta, Coimircí agus Comhionannas

Déise’ mar seo a leanas:

“Tabharfar cuireadh do Choimisiún nua

Thuaisceart Éireann um Chearta

Daonna dul i gcomhchomhairle agus

comhairle a thabhairt maidir leis an scóip

atá ann chun cearta, arbh fhorlíonadh

iad ar na cearta sa Choinbhinsin Eorpach

um Chearta Daonna, d’fhonn imthosca

ar leith Thuaisceart Éireann a léiriú, agus

leas a bhaint, nuair is cuí, as ionstraimí

agus taithí idirnáisiúnta. Is cóir go

léireodh na cearta breise sin prionsabal na

comhurraime d’fhéiniúlacht agus d’aetas

an dá phobal agus prionsabal na

cothroime gradaim agus - á dtógáil i

dteannta an CECD - is éard a bheidh

iontu Bille um Chearta do Thuaisceart

Éireann. I measc na saincheisteanna a

bheidh le breithniú ag an Choimisiún

beidh:

• foirmliú a dhéanamh ar oibleagáid

ghinearálta ar an rialtas agus ar an

rialtas agus ar chomhlachtaí poiblí

lánurraim a thabhairt, ar bhonn

comhionannais déileála, d’fhéiniúlacht

agus d’aetas an dá phobal i dTuaisceart

Éireann; agus

• foirmliú soiléir a dhéanamh ar an

cheart nach ndéanfar leithcheal agus ar

an cheart ar chomhionannas deiseanna

san earnáil phoiblí agus san earnáil

phríobháideach araon.

Tá tuairimí éagsúla ann cén chiall ba chóir a

bhaint as an alt seo, go háirithe faoin fhrása

‘imthosca ar leith Thuaisceart Éireann’. Tá sé

socraithe ag an Choimisiún go ndéanfar plé ar

réimse iomlán na gcearta a tháinig chun cinn,

sa doiciméad comhairleach s’aige, agus go

mbeidh na clásail a cuireadh chun tosaigh, i

dtuairiscí na nGrúpaí Oibre a bhunaigh sé, in

ionchur eile, agus le linn cur is cúitimh an

Choimisiúin féin, sa doiciméad comhairleach

aige.

Ar dhóigh amháin, thiocfadh dó go ndéanfadh

na cearta, a chuireann lena bhfuil i

gCoinbhinsin na hEorpa um Chearta Daonna,

réimse leathan de chearta de shaghasanna

polaitiúla, soisialta, eacnamaíoch agus

cultúrtha a chlúdach. Má ghlactar leis an

léamh seo air, is ionann sin is a rá nach

gciallaíonn an tagairt sa Chomhaontú do

‘imthosca ar leith Thuaisceart Éireann’ gur

chóir aon saghas ceart a fhágáil as an áireamh

ón tús, ach gur féidir cearta ar bith a eascróidh

as, nó a nglacfar leo de dheasca ‘imthosca ar

leith Thuaisceart Éireann’ bheith mar chuid

de.

Ar an taobh eile de, ba chóir gur lú i bhfad

líon na gceart a chuireann lena bhfuil i

gCoinbhinsin na hEorpa. Sa chás sin,

chiallódh an frása ‘imthosca ar leith

Thuaisceart Éireann’ teorainn chinnte a bheith

le réimse an Bhille atá á mholadh, agus gur

cearta a bhaineann go díreach le ‘imthosca ar

leith Thuaisceart Éireann’ a bheadh i gceist.

Sula n-ullmhóidh agus sula dtabharfaidh an

Coimisiún a chomhairle dheireannach don

Rúnaí Stáit i 2002, beidh fáilte faoi leith aige

roimh thuairimí ar cén léamh ar ábhar an

Bhille um Chearta is oiriúnaí.

Tá i bpríomhpháirt an doiciméid

chomhairligh caibidlí ina bhfuil na cearta ó

Choinbhinsin na hEorpa (via an Acht um

Chearta Daonna) maraon le moltaí an

Choimisiúin i dtaca le cearta breise. Tugtar

osradharc ar na caibidlí sin san achoimre seo.

1. Réamhrá

Molann an Coimisiún go gcuirfear Bille um Chearta Thuaisceart Éireann i láthair le réamhrá

spreagúil, ar aon dul le beagnach gach Bille um Chearta náisiúnta agus idirnáisiúnta ar chlár na

cruinne. Moltar an leagan seo a leanas:

Iarrann Muintir Thuaisceart Éireann

nuair a chuirtear san áireamh gurb í bunchloch an tsaoirse, na gceart agus na

síochána sa domhan í aitheantas a thabhairt do dhínit dhúchasach agus comhchearta

do-aistrithe gach ball den chine dhaonna;

nuair a aithnítear go bhfuil de chúram ar gach uile dhuine i dTuaisceart Éireann, agus

dualgais air/uirthi i leith daoine eile agus i leith an phobail arbh as dó/di, oibriú ar

mhaithe le dul chun cinn agus cur i bhfeidhm na gceart a aithnítear sa Bhille seo um

Chearta anois;

nuair a thuigtear gur fhág na tragóidí san am a caitheadh iarmhairt dhomhain

fulaingthe ar ábhar mór aiféala í, agus gurb é an t-ómós is fearr is féidir linn a

thabhairt dóibh siúd a fuair bás nó a gortaíodh agus a dteaghlaigh ná tosach nua a

dhéanamh ina dtiomnaímid muid féin go daingean d’athmhuintearthas, do

chaoinfhulaingt agus do chomhiontaoibh a bhaint amach agus do chearta daonna

gach uile dhuine a chosaint agus a shuíomh;

agus ag tógáil ar na prionsabail atá cosanta faoin Chomhaontú, mar atá

go bhfuilimid tiomanta don chomhpháirtíocht, don chomhionnanas agus don

chomhurraim mar bhonn leis na caidrimh laistigh de Thuaisceart Éireann;

go bhfuilimid tiomanta go huile agus go hiomlán do mhodhanna daonlathacha,

síochánta amháin chun easaontais ar shaincheisteanna polaitiúla a shocrú agus go

bhfuilimid i gcoinne daoine a d’úsáidfeadh foréigin nó bagairt d’aon sórt le haidhm

pholaitiúil a bhaint amach;

go n-aithnímid na difríochtaí substaintiúla atá idir na toilmhianta polaitiúla

leanúnacha agus comhdhlisteanacha i dTuaisceart Éireann agus tugaimid

gealltanas ár ndicheall a dhéanamh i ngach slí phraicticiúil chun athmhuintearas

agus athchaidreamh a bhaint amach laistigh den chreat socruithe daonlathacha

agus comhaontaithe, agus

go dtabharfar cosaint níos fearr do chearta daonna fir, mná agus páistí uile

Thuaisceart Éireann;

Ag glacadh leis go bhfuil gá le Bille um Chearta a chuirfidh leis na cosaintí a bunaíodh

faoin Choinbhiniún Eorpach um Daonna, Cairt an Aontais Eorpaigh um Bunchearta

agus comhshocruithe idirnáisiúnta chearta daonna, is bille é:

a fhreagróidh d’ imthosca ar leith Thuaisceart Éireann;

a dhéanfaidh cearta an dá phríomhphobal agus gach pobal eile i dTuaisceart

Éireann a chinntiú;

a chuirfidh comhurraim agus meas idir gach roinn den phobal chun tosaigh; agus

a chinnteoidh go gcuirfear na cearta sin ar fáil do gach uile dhuine, ina measc iad

siúd a d’fhulaing le linn na coimhlinte, agus na daoine is laige agus is mó atá faoi

mhíbhuntaiste i dTuaisceart Éireann;

go nglacfar leis an Bhille um Chearta seo a leanas.

Tá sé i gceist go n-imreoidh an Réamhrá a moladh anseo tionchar nach beag ar thuiscint agus ar

chur i bhfeidhm an Bhille um Chearta. Níl aon tagairt oscailte ann don dóigh ar chóir glacadh leis

an Bhille ar an chéad dul síos, ach creideann an Coimisiún dá nglacfaí leis faoi Acht Parlaiminte,

agus mar a tharla i gcás an Chomhaontaithe, agus é a neartú nó a bhuanú mar chonradh

idirnáisiúnta idir an Ríocht Aontaithe agus Poblacht na hÉireann, go gcuideodh sin le cosaint

leanúnach a chinntiú d’ fheidhmeanna an Bhille ag cibé stát a mbeidh urlámhas aige ar an

limistéar. Ar ndóigh, ní ghlacann an Coimisiún aon seasamh ar cén stadas bunreachtúil ba chóir a

bheith ag Tuaisceart Éireann amach anseo.

2. Cearta Daonlathacha

Is é an modh oibre is fearr leis an Choimisiún le lárphrionsabail an Chomhaontú a aithint ná

iarracht a dhéanamh ar na socruithe faoi leith a cuireadh i bhfeidhm faoi Acht Tuaisceart Éireann

1998 agus reachtaíocht eile a dhaingniú. Is é an cead páirtíochta sa rialtas chomh maith leis na

cearta a dhéanann ionracas an phróisis toghcháin a chosaint príomhábhair na roinne seo den Bhille

um Chearta atá á moladh.

Tá an Coimisiún go mór den tuairim gur chóir an ionadaíocht chionmhar a úsáid i dtodhcháin

Westminster chomh maith agus go ndéanfaidh an Bille um Chearta an modh toghchánaíochta seo

a chosaint i gcoinne aon chealú amach anseo. Thiocfadh dó go ndéanfadh sin prionsabal na

hionadaíochta trasphobail a chinntiú gan aon chóras amháin toghchánaíochta a shocrú.

Dhéanfadh moltaí an Choimisiúin i dtaca le cearta daonlathacha deireadh a chur le coscanna

dlithiúla ar dhaoine seasamh i dtodhcháin agus chuirfidís le cearta vótála leis. Ba chóir go socródh

an pobal vótála cé acu atá baint ag na coinníollacha atá i bhfeidhm faoi láthair nach ligeann do

dhaoine seasamh, daoine atá bancbhriste, nó a bhfuil meabharghalair orthu, nó daoine a

bhfuarthas ciontach as coireanna iad, le hábaltacht an iarrthóra freastal mar oifigeach tofa. De réir

na moltaí atá sa doiciméad chomhairleach ní gá go mbeadh cosc gan ceist ar dhaoine den tsaghas

seo seasamh. Rinne an Coimisiún a mheas an amhlaidh go gcuirfeadh a leithéid isteach ar

neamhspleáchas oifigigh áirithe, póilíní agus státseirbhísí mar shampla. Is é an dearcadh sealadach

atá aige, os rud é go bhfuil iachall ar na daoine siúd gan feidhmniú ar bhealaí claonta, nach aon

bhunús ann gan an ceart a thabhairt dóibh páirt a ghlacadh sa saol poiblí.

Ós rud é gur réigiún é Tuaisceart Éireann atá ag teacht amach as tréimhse fhada coimhlinte, agus

go bhfuil céadatan níos airde de dhaoine óga ann ná in áiteanna eile in Iarthair na hEorpa,

creideann an Coimisiún gur gá go mbraithfidh daoine óga go bhfuil áit ann dóibh sa tsochaí i

ndáiríre agus go mba chóir go mbeadh na cearta, dualgais agus urraim acu atá tuillte acu mar

shaoránaigh. Mar sin de, ba mhaith leis an Choimisiún tuairimí a iniúchadh an é an Bille um

Chearta an gléas is oiriúnaí chun an aois vótála a ísliú ó 18 mbliana mar atá sé anois go 17

mbliana.

3. Cearta a bhaineann le féiniúlacht agus

pobail.

Ar na príomhphrionsabail atá ag an Choimisiún agus moltaí á ndéanamh acu i dtaca le Bille um

Chearta, tá an-ghá leis an bhéim chéanna a leagan ar dhá sprioc: ar an lámh amháin, aitheantas

agus cosaint a thabhairt don dá phríomhphobal agus ar an lámh eile cearta gach pobail a chosaint

ar an bhonn chéanna.

Sa Bhille atá á mholadh laistigh, tá geallúintí faoi leith i gcóir an dá phríomhphobal atá ag teacht

leis na socruithe cinnte a rinne an dá Rialtas faoin Chomhaontú. Bíodh is go bhfuil cuma

tharraingteach ar an chéad léamh ar an fhrása ‘comhmheá urraime’ bainfidh daoine éagsúla ciall

éagsúil as. Is doiligh a shamhlú cad é an dóigh ar féidir leis an Rialtas a chinntiú, go praicticiúil, go

mbeadh meas ag an dá phobal ar a chéile. B’fhearr leis an Choimisiún na cearta faoi leith, atá dar

leis, mar dhúshraith ag na coincheapanna comhmheá urraime agus meas ar a chéile a leagan

amach, modh atá ar aon dul le Creatchomhshocrú Chomhairle na hEorpa i leith Chosaint na

Mionlach Náisiúnta, a chuireann iachall ar rialtais aghaidh agus freagra a thabhairt ar cheisteanna

agus riachtanais faoi leith atá ag baill na bpobal mionlaigh. Ní mór na cearta seo a mheas fosta i

gcomhthéacs shocruithe eile a chinntíonn cearta na n-aonarán nach gcaithfear leo mar bhaill den

mhionlach in éadan a dtola, agus a thugann ar rialtais meas na ndaoine ar a chéile a chothú agus a

chinntiú go gcuirfí gach duine ar an eolas i dtaobh oiliúint chuí ar fhéiniúlacht agus ar chultúir na

bpobal eile.

Molann an Coimisiún sa chomhthéacs seo gur i measc na ndualgas agus na gceart a bheadh ag

daoine sna pobail uile go mbeadh:

• ceart do chultúr féin a cheiliúradh, do chreideamh a chleachtadh, agus teanga a úsáid;

• dualgas ar an rialtas cothromaíocht a chur chun cinn agus gnéithe atá riachtanach i dtaca

le tuiscint fhéiniúlachta phobail a chosaint agus meas a bheith aige orthu;

• ceart a bheith páirteach sa tsaol cathartha, san oideachas agus sna meáin chumarsáide;

• an chinnteacht nach ndéanfar aon chiorrú ar na cearta atá i bhfeidhm cheana féin faoi

dhlithe cothromais na háite, faoin Chomhaontú agus faoi Acht Thuaisceart Éireann 1998.

4. Cothromaíocht agus neamhidirdhealú

Is í obair an Choimisiúin comhairle a thabhairt don Rialtas i dtaca le ‘foirmliú cinnte den cheart

nach ndéanfar aon idirdhealú i gcoinne an duine, agus den cheart go mbeadh na comhdheiseanna

céanna ar fáil aige/aici san earnáil phoiblí agus phríobháideach araon.’ Cruthaíonn reachtaíocht atá

i bhfeidhm faoi láthair, ar bhonn áitiúil agus ar leibhéal na hEorpa, an dualgas ar an stát a chinntiú

go mbeidh teacht cothrom ag duine ar fhostaíocht, ar áiseanna poiblí agus ar dheiseanna. I

dTuaisceart Éireann, éilíonn reachtaíocht cothromaíochta, a chuirfear le chéile san aon Acht

Chothromaíochta amháin roimh i bhfad, cláir agus scrúdúithe ar mhaithe le comhionnanas

freastail agus deiseanna a bhaint amach ar sa tsochaí. Is mian leis an Choimisiún an reachtaíocht

seo a neartú tríd an cheart comhsheasamh a bheith ag gach duine roimh agus faoin dlí,

gníomhartha dearfacha agus saoirse ón idirdhealú bíodh sé seo díreach nó hindíreach, a chinntiú.

De dheacsa ‘imthosca ar leith’ an tseicteachais agus an leatroim is gá ceart an chomhionnanais a

bheith ag gach uile dhuine, in áit cosc a bheith ann ar an leatrom amháin mar atá faoi Alt 14 de

Choinbhinsin na hEorpa. Sa chlásal frithleatroim atá á mholadh an ag Choimisiún, déantar tagairt

do chúiseanna eile nach ndéantar tagairt dóibh faoi Alt 14, cúiseanna a fhreagraíonn do ghrúpaí

neamhchosanta taobh istigh de Thuaisceart Éireann, mar atá, dúchas eitneach, stádas pósta, áit

chónaithe, breith chúirte a bheith i do choinne, claonadh gnéis, tuismitheoirí agus éagumais.

Nuair a chuirfear ‘stadas eile’ i gceist fosta fágfaran chlásail solúbtha le cosaint a thabhairt do

ghrúpaí eile a mbeidh cosaint uathu le himeacht ama.

Léiríonn an sainmhíniú ar an leatrom díreach atá ag an Choimisiún sa Bhille um Chearta atá a

mholadh acu go soiléir go dtarlaíonn leatrom mídleathach nuair a eascraíonn an leatrom ó

shaintréith an duine nó an ghrúpa, ceann de na tréithe mar shampla a luaitear a bheith faoi

chosaint i gclásail frithleatroim an Bhille. Chomh maith leis sin, cuireann an réamhBhille cosc ar

an chiapadh, modh láidir leatroim dhírigh, nuair a tharlaíonn ‘iompair nach bhfuil de dhíth’ atá

bunaithe ar shaintréith phearsanta mar an t-éagumas nó dearcadh polaitiúil ann, a mbíonn ‘láthair

imeaglach, neamhchairdiúil, maslach, ísleach, náireach’ mar thoradh air. Is féidir leatrom

neamhdhíreach a chruthú ‘nuair atá seasamh, coinníoll nó cleachtas i gceist a bhfuil cuma

neodrach air ach a fhágann aon duine faoi mhíbhuntaiste mar gheall ar an stadas pearsanta s’aige.’

Tá tionchar an iompair seachas aidhm an ghníomhaire i gceist leis an leatrom indíreach. Níl sé

soiléir ó chomhairle an Choimisiúin cé acu is féidir le daoine aonair nó eagraíochtaí

neamhrialtasacha an leatrom indíreach a chur i leith aon duine aonair eile: fágtar fuascailt na ceiste

seo faoi bhreith na cúirte agus faoi reachtaíocht bhreise.

Tá an Coimisiún fosta ag moladh, agus aitheantas á thabhairt aige don mhéid is atá gníomhú

dearfach á éileamh faoin Chomhaontú agus faoi alt 75 de Acht Tuaisceart Éireann 1998, clásail a

cheadóidh cleachtais éagsúla bunaithe ar na saintréithe atá liostáilte thuas nuair is leasú éagóra

leanúnach atá mar aidhm leis. Ciallóidh seo mar shampla, gur féidir tús áite deiseanna a thabhairt

do ghrúpaí atá faoi mhíbhuntaiste, mar atá mná nó baill de na mhionlaigh eitneacha mar shampla,

ach ní gan choinníoll ná ceist. Cuireann an Coimisiún fáilte roimh thuairimí eile ar cé acu is cóir

don Bhille um Chearta cead a thabhairt go mbeadh gníomhaíocht dhearfach ann, nó a leithéid a

iarraidh.

5. Cearta na mBan

Cheana féin, tugann reachtaíocht chomhionnanais i dTuaisceart Éireann, i dtaca le fostaíocht agus

teacht ar sheirbhísí go háirithe, aghaidh ar na dóigheanna éagothroma a chaitear leis an

bhantracht, agus an teacht éagothrom a bhíonn acu ar dheiseanna. Aithnítear fosta sa

Chomhaontú go bhfuil gá le stadas agus rannphairtíocht na mban a chur chun cinn i dTuaisceart

Éireann. Is í barúil an Choimisiúin gur chóir go ndaingneofaí agus go gcuirfí na cearta sin i

bhfeidhm tríd an Bhille um Chearta. Cuireann an ceart ar chomhionnanas inscne, fiú má tá an

béim dlíthiúil céanna air is atá ar an fhreastail ginearalta ionnanais, leis na cearta uile eile atá sa

Bhille. Ar an dóigh seo, cuireann an Bille um Chearta atá á mholadh iachall dearfach ar an stát

tacaíocht a thabhairt do bhaint amach an chomhionnanais idir fir agus mná.

Tá ceist chearta na mban i leith na ginniúna, agus i dtaca le ceist an ghinmhillte go háirithe, ar

cheann de na ceisteanna is conspóidí i bplé an Choimisiúin go nuige seo. Tá an Coimisiún anois

den bharúil nach mbeadh sé oiriúnach go molfadh sé go ndéanfaí an cheist a shocrú faoin Bhille

um Chearta; b’fhearr leo go ndéanfaí é a réiteach le reachtaíocht faoi leith a chuirfeadh ionadaithe

le chéile a toghadh go daonlathach. Is cosúil gur mó de chomhaontú barúlacha ann i dtaca le

teacht ar chúram cuí sláinte ginniúna. Ach braitheann sláinte ghinniúna, áfach, ar chúinsí eile

nach bhfuil aon neart ag na lucht gairmiúil sláinte orthu, teacht ar sheirbhísí agus eolas, oiliúint

chuí i dtaca le sláinte ghnéis agus an cead socruithe i dtaca le ginniúint a dhéanamh saor ó

ansmacht. Is dóigh leis an Choimisiún i dtaca leis an chead ar shláinte ghinniúna gur pacáiste ceart

é, a mbeidh sé mar aidhm aige an tsaoirse sin le roghanna a dhéanamh i dtaca le ginniúint agus

gnéas a chosaint.

Ní mór do Bhille um Chearta a aithint gur fhíorfhadbh thromchúiseach í an foiréigean i leith na

mban, gur fadhb í ar chóir acmhainní cuí agus éifeachtacha an stáit a dhíriú uirthi. Ní amháin go

ndéanann daingniú an chirt seo cearta gur féidir a chur i bhfeidhm tríd na cúirteanna i gcás

chearta na mban a fhulaingíonn drochíde, ach tugann sé seasamh dlíthiúil don ghá le hionsuithe a

thuairisciú agus gríosann sé an stát le bealaí tacaíochta sóisialta a chruthú agus réitithe dlíthiúla a

neartú. Déanann an sainmhíniú atá a mholadh sa doiciméad comhairleach ar cad is íospartach

ann, nuair a léitear é i gcomhthéacs an chosc ar fhoréigean i gcoinne na mban, ar cad is ionsaí ann

a leathnú amach sa dóigh is go gcuirfear san áireamh ní amháin foréigean baile nó ionsuithe gnéis,

ach ciapadh gnéasúil, brúidiúlacht a bhfuil bunús inscneach leis nó cleachtais mhaslacha eile

chomh maith.

Bíodh go bhfuil athrú cultúrtha ag tarlú a spreagann breis mná le páirt a ghlacadh sa pholaitíocht,

tá an cead rannphairtíochta tábhachtach go leor go mbeadh an stát freagrach as cur-chun-cinn na

rannpairtíochta. Déanann ráiteas a spreagann rannphairtíocht sa saol poiblí an ceart ar

chomhionnanas idir inscne a chinntiú agus a leathnú. Tá tagairt faoi leith dó sa Chomhaontú mar

cheart a bhfuil an Riocht Aontaithe agus Poblacht na hÉireann araon ceangailte dó agus mar sin de

ba chóir dó a bheith istigh sa Bhille um Chearta le haghaidh Thuaisceart Éireann.

6. Ceart ar an bheatha, ar shaoirse ó

chiapadh, úsáid nó pionós

neamhdhaonna nó táireach, ar

shaoirse ón sclábhaíocht, agus ar

shaoirse ó obair gan rogha.

Tá an ceart ar bheatha (Alt 2) de Choinbhinsin na hEorpa ar cheann de na socruithe ba

thábhachtaí sa Choinbhinsin, socrú a thugann cead don stát faoi choinníollacha faoi leith beatha

an duine a bhaint de nó di, agus mar a thuigtear as, a chuireann iachall dearfach ar an stát an

bheatha féin a chosaint. Den chuid is mó, ba mhaith leis an Choimisiún foclaíocht na n-alt i

gCoinbhinsin na hEorpa a fhágáil gan athrú. Sa chás seo, áfach, dar leis an Choimisiún go bhfuil

na heisceachtaí i dtaca le cur i bhfeidhm an dlí róleathan agus nach luíonn siad i gceart leis na

clásail atá an Choimisiún a mholadh i dtaca leis an dlí coiriúil agus leis na híospartaigh de. Agus a

dtuairim bunaithe acu ar Bunphrionsabail na Náisiún Aontaithe i dtaca le húsáid an Láimh Láidir

agus Gunnaí ag Feidhmeannaigh Infhórsála Dlí, molann an Coimisiún nach mbeadh de chead ag

lucht infhórsála dlí duine a mharú ach amháin mar fhéinchosaint, nó le duine eile a chosaint, nó

nuair atá ‘beatha go mór i mbaol.’

Tá an ceart a bheith saor ó chiapadh nó ó úsáid nó pionós neamhdhaonna nó táireach (Alt 3)

chomh maith leis an cheart a bheith saor ón sclábhaíocht agus ó obair éigeandach (Alt 4) i

gCoinbhinsin na hEorpa gan coinníollacha ar bith leo. Níor léir don Choimisiún mar sin go raibh

aon ghá le léasú ar bith a dhéanamh ar théacs na n-alt 3 & 4.

Rinne cuid den ionchur a cuireadh faoi bhráid an Choimisiúiin aird a tharraing ar cheisteanna i

dtaca le cosaint agus le sábháilteacht nó sláinte fhisiciúil na ndaoine de, chomh maith lena gcuid

tithe, agus a gceantair chónaithe, mar aon le ceart leis an phearsantacht féin a fhorbairt. Ba bhreá

leis an Choimisiúin tuairimí a bhailiú ar cé acu is cóir go mbeadh clásal sa Bhille Ceart a

bhainfeadh le hiomlánú pearsanta agus/nó fisiciúil an duine, agus más amhlaidh gur chóir, cad é

an chaoi leis seo a chur i bhfriotal?

7. Ceart Dlí agus Ceart Riartha

Le linn iomlán na coimhlinte a bhíodh anseo, bhí dlíthe éigeandála i bhfeidhm a cheadaigh

cleachtais nár gá go raibh siad ar aon dul leis na cearta saoirse ná an ceart ar thriall cothrom mar a

leagtar amach in Alt 5 agus 6 de Choinbhinsin na hEorpa. Faoi na dlíthe seo, gabhadh na mílte

daoine agus coinníodh iad i lárionaid speisialta gabhála gan iad a chúisiú nó a thabhairt i láthair

breithimh. Faoi na dlíthe seo, ceadaíodh cúirteanna gan giúiré a raibh rialacha speisialta fianaise

acu, agus cuardach tí agus foirgnimh eile i gcásanna nach gceadófaí de ghnáth faoi ghnáthdlithe.

Ba chóir go mbeadh daonna agus dínit mar luachanna lárnacha ag an córas cheartais choiriúla,

mar a aithníodh i dtuairisc an Athbhreith ar an Cheartas Choiriúil i 2000. Anois agus Alt 5 agus 6

mar chuid dena dlithe áitiúil trí mhean an Acht Chearta Daonna 1998 tá sé mar aidhm ag an

Choimisiún cur leis na cearta sin agus aghaidh a thabhairt ar ábhair bhuairimh faoi leith a

bhaineann leis an dlí coiriúil i dTuaisceart Éireann.

An Ceart ar Shaoirse agus ar Shábháltach an Duine

Cheana féin, déantar an tsaoirse a chinntiú go mór faoi Alt 5 de Choinbhinsin na hEorpa. Agus

seo san áireamh, tá sé mar aidhm ag an Choimisiún cearta breise a chur ar fáil a aithneoidh an

tionchar a bhíonn ag an choinneáil ar réimse éagsúla daoine; modh freagrachta a chur ar fáil, agus

cur leis an mhéid eolais atá ann faoi agus an teacht atá ar na seirbhísí cuí.

Ciallóidh seo go mbeidh cosaint éifeachtach ar chearta gach aon duine tríd an chóras dlí, ón uair a

ghabhfaí, a thógfaí nó a cheisteofaí é nó í. Molann an Coimisiún go mbeadh bunús an ‘amhrais

réasúnta’ ag oifigigh infórsála dlí le haghaidh cuartaigh agus tógála. Dá ngabhfaí duine, ba chóir go

mbeadh sé soiléir nár leor líomhaintí gan bunús le coinneáil leanúnach an duine a chosaint nó a

cheadú. Is dóigh leis an Choimisiún go mbeadh an choinneáil mar rogha deireannach ann agus nár

chóir go n-úsáidfí é ach amháin i gcás go gcuirfeadh saoradh an chúisí sábháilteacht an phobail i

mbaol. Ba chóir gur gléas í an choinneáil le hamhrasán a cheistiú faoin fhianaise atá ann cheana

seachas, mar shampla, le heolas faisnéise a bhailiú. Mar sin de, déanann an Bille um Chearta an

moladh go mbeadh uasfhad 24 uair le tréimhse gabhála an duine nár cúisíodh.

Nuair a dhéanfar duine a ghabháil agus a choinneáil mar amhrasán, creideann an Coimisiún go

gcaithfear a c(h)earta a chur in iúil dó/di síos tríd ar dhóigh éifeachtach, le cuidiú ó theangaire,

agus úsáid teanga na gcomharthaí agus áiseanna cumarsáide eile más gá. Chomh maith céanna, tá

teacht éifeachtach ar chomhairle dlí mar cheart riachtanach réamhthriall ag amhrasan. Faoi láthair,

ní thugann an dlí áitiúil ná dlí na hEorpa saoirse iomlán don duine an dlíodóir a chuireann an stát

ar fáil a roghnú. Chuirfeadh an Coimisiún fáilte roimh thuairimí ar cé acu is cóir go mbeadh cead

ag duine atá faoi choinneáil labhairt lena rogha dlíodóra, agus más cuí, ar chóir go gcuirfí aon

teorainn (faoi leith) leis an cheart seo.

Chomh maith leis seo, tá an ceart ag gach duine ar fhreastal ar chaighdeán cuí daonna a fhad is a

bheidh siad faoi choinneáil. Tá sé á mholadh ag an Choimisiún gur chóir go mbeadh an ceart ag

daoine atá faoi choinneáil gabháil i dteagmháil le daoine a thabharfaidh tacaíocht phearsanta nó

ghairmiúil dóibh taobh istigh d’achar réasúnta ama agus faoi choinníollacha réasúnta. Déantar

iarracht sa Bhille atá á mholadh caighdeán cúraim atá ar aon dul le dínit an duine a chur ar fáil.

Cuireann a leithéid seo iachall ar an stát ní amháin i dtaca leis na solathraí ábharacha ach fosta

féachaint le tomhas cé acu a bheidh na hionaid ghabhála ag déanamh freastail ar bhunriachtanais

an té a bheidh gafa. Cinntíonn an Coimisiún na cearta atá ann faoi láthair ar an cheistiú a

thaifeadú agus molann sé gur chóir cloí le ceart gan amhrasáin gan labhairt, roimh an triail, le linn

coinneála agus le linn cheistiú cúirte, gan aon amhras a chaitheamh ar neamhchiontacht an

amhrasáin.

An Ceart ar thriail chothrom

Creideann an Coimisiún gur chóir go mbeadh ceart sa Bhille ag duine a chuid saoirse a

athghabháil sula gcuirfear tús lena thriail. Chuige sin, tá sé ag moladh nach mbeadh aon duine faoi

choinneáil níos mó ná 110 lá roimh thús triallach, ach amháin sa chás go gcuirfeadh a scaoileadh

saor isteach ar chomhlíonadh na córa.

Ardaítear an cheist fosta anois agus feabhas tagtha ar chúrsaí polaitiúla agus slándála Thuaisceart

Éireann an bhfuil gá, faoi dhlithe éigeandála, le triallacha gan giúiré. Tuigeann an Coimisiún nach

gá gurb ionann triail le giúiré agus triail chothrom, agus is amhlaidh go bhfuil sé á mholadh aige

go mbeadh de cheart ag duine atá le gabháil os comhair giúire an ceart sin a fhágáil i leataobh. Tá

tuairimí á lorg aige faoin chomhairle seo.

Ba chóir go ndéanfadh Bille Ceart gach duine a chosaint ón chiapadh agus ón ansmacht. Moltar sa

Bhille an ceart fianaise a baineadh ó dhaoine le modhanna ansmachta agus foréigin as fhágáil as an

áireamh. Déantar soiléir sa Bhille fosta go bhfuil an ceart acu siúd atá ag feidhmniú thar cheann

an chúisí nó thar cheann an stáit a gcuid oibre gairmiúil a chuir i gcrích gan an iomarca curisteach

nó ciapadh. Déanann comhairle an Choimisiúin tagairt fosta don ghá atá ann finnéithe

agus baill na gcúirteanna a chosaint.

Aithníonn an Coimisiún go raibh amanna ann nuair caitheadh go neamhdhaonna le priosúnaigh

agus le hiar-phriosúnaigh, nuair a ciontaíodh is nuair a scaoileadh saor iad. Chuige sin, mar

mholadh tosaigh deir an Bille um Chearta gur chóir go ndéanfaí an bhreith a thabhairt i

gcomhthéacs a thugann aird ar ‘nadúr nó tromchúis na coire, cúlra an chiontúra, fáth na breithe

agus cearta na n-íospartach.’ Mar sin de, ní chóir go ngearrfaí téarma priosúntachta ar dhuine ach

amháin sa chás a n-oirfidh an phriosúnacht don choir agus do phearsantacht an chiontóra. A

luaithe is a bheidh a théarma priosúntacht istigh, beidh an ceart céanna ag an duine sin athpháirt

a ghlacadh sa tsochaí is atá ag an duine nár sháraigh an dlí. Molann an doiciméad go gcuirfí iachall

ar an stát na ‘beartanna cuí’ a dhéanamh le hiarphriosúnaigh a chosaint ar an idirdhealú agus lena

n-athpháirtiú sa saol a chothú.

An Ceart ar thriail chothrom i gcúrsaí riaracháin

Tugann Alt 6 de Choinbhinsin na hEorpa cearta taobh istigh den chóras dlithiúil coiriúil agus ar

bhealach níos lú, taobh istigh den choras dlíthiúil sibhialta. Ach ceapann an Coimisiún gur chóir

go mbeadh ceart ar chothrom na féinne a lorg nuair a bheidh an duine ag cur i gcoinne cinneadh

nó aon ghníomh de chuid an stáit nó eagrais phoiblí. Tá an chomhairle sa Bhille atá á mholadh

mar mhacasamhail de na cúiseanna atá faoi láthair fá choinne athbhreithniú dlithiúil ar ghníomhú

riaracháin. Ní gá go ndéanfadh sé athrú ar an chóras atá ann faoi láthair nuair a bheidh athbhreith

dhlíthiúil á lorg ag duine. Iarrann sé go mbeadh cúrsaí riaracháin ‘dleathach, réasúnta agus cóir i

dtaca le modh oibre de.’

8. Cearta na n-íospartach

Is é dearcadh ginearálta an Choimisiúin i dtaca le cearta na n-íospartach nach indéanta atá sé

déileáil ar an dóigh chéanna le cúrsaí a bhaineann leis an choimhlint i gcomhthéacs an ghá atá ann

caighdeáin a chruthú i gcóir an aimsir atá le teacht. Agus cearta na n-iospartach á chur le chéile, ní

mór struchtúr leathan cuimsitheach a roghnú sa dóigh is gur féidir plé ar bhun éifeachach le pian

agus gortú na ndaoine uile atá i gceist. Ceapann an Coimisiún gur chóir go soláthródh an Bille um

Chearta an leibhéal is airde cúraim sóisialta agus sibhialta dóibh siúd a d’fhulaing de dheasca na

coimhlinte, agus, más oiriúnach go dtabharfar aitheantas agus cúiteamh dóibh ar an mhéid a chaill

siad féin is a dteaghlaigh araon.

I dtaca leis an am atá le teacht, ba chóir go mbeadh sé mar sprioc caighdeáin úra a leagan síos i

dtaca le cearta na n-íospartach maidir le fiosrú agus cúisiú i gcás na gcoireanna coiriúla agus

saghasanna eile iompair atá maslach. Ba chóir go mbeadh a leithéid bunaithe ar na prionsabail gur

chóir do na h-íospartaigh, más maith leo, bheith páirteach i gcásanna dlí agus go mbeidís i dteideal

breithiúnas a chuirfeadh cúrsaí ina gceart arís, agus, ar aon chuma, cúiteamh cuí.

Tá na moltaí atá déanta ag an Choimisiún is atá bunaithe ar Fhorógra na Náisiún Aontaithe um

Prionsabail Bhunúsacha Íospartaigh Coiriúlachta agus Mí-úsáid Cumhachta, teoranta do dhaoine a

ndearnadh coireanna orthu. Cuirfidh an Coimisiún fáilte roimh thuairimí faoi cé acu ar chóir do

shainmhíniú ar ‘íospartach’ a bheith níos cuimsithí, agus sa chás sin cad iad na saintréithe eile ba

chóir a chuir san áireamh. I measc na gceart atá luaite sa doiciméad comhairleach tá ceart ar

mheas, cúiteamh, fiosrú agus eolas agus cuidiú a bheith ar fáil le linn agus i ndiaidh don chás a

bheith i láthair an bhreithimh. Fágtar na modhanna ina gcuirfear na cearta seo i bhfeidhm faoin

reachtaíocht náisiúnta.

9. An Ceart ar shaol teaghlaigh agus ar

shaol príobháideach

Is dearfach agus leathan an léamh a rinneadh sna cúirteanna ar Alt 8 de Choinbhinsin na hEorpa,

a dhéanann an ceart ar shaol teaghlaigh agus saol priobháideach a bheith ag an duine, sa dóigh is

go dtugann sé réimse leathan cosanta i gcoinne cur isteach an stáit. Is é an príomhcheist an bhí ag

an Choimisiún an amhlaidh an bhfuil cúinsí ar bith faoi leith i dTuaisceart Éireann a mbeadh

cosaintí breise de dhith ina leith. Tá machnamh cúramach déanta ag an Choimisiún ar an chosaint

atá ann cheana faoin reachtaíocht áitiúil, mar shampla, Acht Cosanta an Eolais 1984 agus 1998.

Molann sé cur leis seo agus clásal a chur sa Bhille um Chearta atá bunaithe ar Alt 8 de Chairt

Bhunchearta an Aontais Eorpaigh, a chinnteoidh go mbeidh cead ag gach duine teacht ar eolas atá

á choinneáil mar gheall air agus é a leasú.

I dtaca le Alt 12 de Choinbhinsin na hEorpa, cead le pósadh a chur i gcrích, b’ ábhar buairimh é

nach bhfuil cinntiú éifeachtach ann go bhfuil an cead ann deireadh a chur le pósadh, nó nach

bhfuil cearta lanúin aon-inscne nó pairtnéirí eile ar aitheantas oifigiúil a fháil don ghaol atá

eatarthu, nó go mbeadh na cearta céanna acu is atá ag an lanúin phósta. In ainneoin go naithnítear

i gcásanna áirithe faoin dlí comónta an gaol idir fear agus bean atá ina gcónaí le chéile

mar lanúin phósta ann, ní mar an gcéanna a chaitear leo faoin dlí i ngach cás. Ceapann an

Coimisiún gur chóir féachaint leis an bhuaireamh seo a leigheas gan baint de stádas reiligiúnda ná

sibhialta an phósta mar a thuigeann tromlach an phobail é.

Mar sin de, tá sé á mholadh ag an Choimisiún go gcuirfeadh clásal breise iachall ar an stát

aitheantas éifeachtach a thabhairt do chaidreamh eile nach pósadh é agus cothromaíocht iompair a

chinntiú sna réimsí cuí. Tá an ceart ar phósadh a chealú sna moltaí chomh maith.

10. Cearta na bpáistí

Tá gá le cosaint faoi leith i gcóir na bpáistí ó tharla a sho-ghoilliúnaí is atá siad i dtaca le mí-úsáid

agus drochíde de, agus mar gheall ar an easpa traidisiúnta tionchair is a bhíonn acu nuair atá

socruithe á ndéanamh. Bhí páistí i dTuaisceart Éireannn oscailte ar feadh bunús a saol do riocht na

coimhlinte agus rinneadh neamart ar na riachtanais faoi leith a bhí ar chuid mhór acu.

Phléigh an Coimisiún bealaí éagsúla le cearta na bpáistí a chosaint sa Bhille um Chearta, é a

dhéanamh trí riarú Chomhshocrú um Chearta an Pháiste na Náisiún Aontaithe a thabhairt go

díreach isteach sa Bhille, nó cearta a cur le chéile iad féin a léiríonn na cinn atá i gCoinbhinsin na

Náisiún Aontaithe ach a mbeadh leibhéal níos airde cosanta i gceist leo. I ndeireadh na dála, ghlac

an Coimisiún idirbhealach agus dá dheasca sin, tá clásal ginearálta á mholadh aige a thabharfaidh

ar na húdaráis stáit i dTuaisceart Éireann cloí le Coinbhinsin na Náisiún Aontaithe mar aon le

cearta eile faoi leith le haghaidh na bpáistí.

Tá na moltaí bunaithe ar an phrionsabal go dtabharfar ‘tús áite do na cúinsí is mó a oirfidh don

pháiste in aon mheastúchán.’ Tá sé i gceist go mbeadh an prionsabal seo mar bhunchloch

thuisceana i dtaca leis na cearta uile eile atá sa Bhille um Chearta atá á mholadh acu agus

tabharfaidh sé ar na heagrais phoiblí uile cloí le Coinbhinsin na Náisiún Aontaithe (agus an Bille)

nuair a bheas cúrsaí a bhaineann le páistí á socrú acu.

Cuireann an dlí mar atá sé anois (mír 75 de Acht Tuaisceart Éireann ach go háirithe) ar eagrais

poiblí gabháil i gcomhairle le páistí. Déanfaidh moltaí an Choimisiúin cearta chomhairle an

pháiste, agus cead ionchur a bheith aige/aici i socruithe a bhaineann lena s(h)aol. Níl an

Coimisiún tagtha ar aon tuairim amháin go fóill i dtaca leis an dóigh leis an freastal a chur i

bhfeidhm. Ar chóir leanúint leis an chóras mar atá sé faoi mhír 75, áit a mbíonn ar eagrais poiblí

scéimeanna a chruthú a léiríonn an dóigh ina bhfuil siad ag plé le páistí - nó an bhfuil bealach níos

fearr ann?

Tá fosta de dhualgas ar an Rialtas tuismitheoirí a chur chun cinn agus tacaíocht a thabhairt dóibh

le haire a thabhairt dá gcuid páistí. Le linn don cheist seo a bheith faoi scrúdú ag an Choimisiún,

cuireadh an tuairim chun tosaigh nach luíodh sé le ciall ceart a chur chun cinn nach féidir a

fhíorú, i gcás na ndaoine is mó a bhfuil sé ag teastáil uathu. Dá bhrí sin, tá tuairimí á lorg ag an

Choimisiún faoi an mbeadh sé cóir an ceart seo a leagan amach mar dhualgas de chuid údáráis an

stáit nó mar cheart níos leithne go fóill a bheadh ag gach páiste ‘teacht in inmhe i dtimpeallacht

bhuan sábháilte teaghlaigh.’ Ní mór páistí a chosaint ar an mhí-úsáid fosta, maraon le ceart

súgartha agus am saor a bheith acu, rud atá riachtanach ag gach páiste i leith a fhorbairt shláintiúil

de. Ciallaíonn an méid seo go gcaithfidh an stát cláir a chruthú le haird a tharraingt ar mhí-úsáid

na bpáistí agus iad a chosaint óna leithéid, baineadh sé leis an chorp, na mothúcháin nó an intinn.

Tá iarracht déanta ag an Choimisiún a chinntiú go mbeadh de cheart ag an pháiste deis a bheith

aige/aici teacht in inmhe i dtimpeallacht ina gcuirfear tacaíocht ar fáil dóibh.

Tá an Coimisiún buartha go bhfuil aois na freagrachta coiriúla chomh híseal le 10 bliain i

dTuaisceart Éireann. Tá tuairimí á lorg i dtaca leis an aois ba chóir a bheith i gceist agus cé acu is

tairbheach go gcuirfeadh an Bille um Chearta iachall ar an an stát an cheist seo a choinneáil faoi

mheas i bhfianaise na gcaighdeán a fhorbrófar go hidirnáisiúnta. Chomh maith leis sin, tá iarracht

fhónta á déanamh ag an Choimisiún na cearta a neartú i dtaca le saoirse agus triail chothrom, mar

atá molta aige i roinn an cheartais choiriúla sa doiciméad comhairleach, trí chearta a chur isteach a

ceapadh le freastal ar riachtanais na bpáistí.

Tugann an doiciméad comhairleach aird fosta ar riachtanais soisialta agus eacnamaíochta a

bhaineann le haois an pháiste. Chuige sin, sa Bhille atá á mholadh luaitear cearta ar chúram sláinte

a chuideoidh le lánfhorbairt an pháiste ina iomlán. Mar an gcéanna, tá cosaintí faoi leith ar an

dúshaothrú de dhíth ar na páistí úd atá ag obair, agus iad fós i dteideal cúitimh agus in inmhe

teacht ar chóir dóibh féin.

Tá sé i gceist go gcuirfidh an riarú atá a mholadh leis na moltaí i gcaibidil an oideachais (caibidil

11) trí aghaidh a thabhairt ar chúrsaí a bhfuil tábhacht faoi leith leo i dtaca le páistí de, cosaint ar

an bhrúidiúlacht agus ar thoirmeasc, agus cead focal a bheith acu i dtaca le haon socruithe a

bhainfidh lena gcuid oideachais. Tá sé á mholadh ag an Choimisiún thairis sin, go mbeadh sé mar

dhualgas ar an stát go ndéanfaí freastal cuí sa chóras oideachais ar gach páiste, iad siúd atá faoi

mhíbhuntaiste agus go háirithe páistí an lucht siúil agus iad siúd atá i ngleic leis an dlí.

11. Cearta oideachais

De réir Alt 2 de Phrotacal 1 Choinbhinsin na hEorpa, ní dhiúltófar ceart oideachais d’aon duine

agus ní mór don stát a aithint go bhfuil an ceart ag tuismitheoirí teagasc agus oideachas a chinntiú

atá ar aon lena gcuid ‘barúlacha creidimh agus fealsúnachta.’ Glacadh le tuiscint chúng i dtaca le

meas ar chearta na dtuismitheoirí maidir le barúlacha creidimh agus fealsúnachta agus ní cosúil go

mbeadh an ceart seo chomh leathan is go mbeadh scoileanna de shaghasanna éagsúla i gceist. Dar

leis an Choimisiún gurb iad na cearta is tábhachtaí agus na dualgais i leith na ceiste seo ná:

• oideachas éifeachtach agus oiriúnach ag gach leibhéal; agus gach aois.

• rogha éifeachtach ag tusimitheoirí agus páistí ar na ranna éagsúla scoile.

• a aithint go bhfuil de chead go gcloisfear tuairimí na bpáistí sa chomhthéacs seo

• freastal cothrom a chinntiú, a mhaoiniú agus tacaíocht a chur ar fáil do pháistí i ngach

roinn sóisialta, gan leithcheal a dhéanamh ar chláir oibre atá riachtanach le haon

éagothromaíocht a bhíodh ann a cheartú.

• deireadh a chur le hidirdhealú de chineal ar bith, bíodh sé díreach nó hindíreach, i dtaca

le roghú pháistí i gcóir saghasanna éagsúla oideachais; agus

• a chinntiú go ndíreófar an coras oideachais ar chur cinn prionsabail na gcearta daonna,

agus meas ar a chéile, agus caoinfhulaingt ag gach roinn den phobal.

Is í an chiall a bhaintear as oideachas ‘éifeachtach’ ná go mbeadh sé ar aon dul le prionsabal ‘gurb

é is oiriúnaí’ mar a luaitear sa roinn a bhaineann le cearta na bpáistí. Ba chóir go mbeadh sé

dírithe ar fhorbairt an duine, idir fhorbairt intleachtúil, spioradálta, fisiciúil, mothúcháin, morálta,

cruthaíoch agus aesteiticiúil. Ba chóir go rachadh an clásal seo chun tairbhe na ndaoine a bhfuil

oideachas aosach, agus foghlaim fhadshaoil uathu, chomh maith leis na daoine a bhfuil múineadh i

dteanga na gcomharthaí de fheidhm orthu.

Ní chuirfeadh an Bille cosc ar scoileanna aoninscne nó creidimh ar choinníollacha iontrála a

bheith acu taobh istigh d’aidhmeanna na scoile. D’amharcfaí ar na tréithe seo mar ‘riachtanas dílis

socruitheach’ agus mar sin go mbeadh a leithéid ina eisceacht inghlactha i dtaca le freastal ar bhun

gníes agus creidimh. Déantar cíoradh ar cheist na toirmisce i gclásal a dhéanann daoine a chosaint

ar thoirmeasc agus díbeart éagórach. Chomh maith leis sin, tá an Coimisiún tagtha ar an tuairim

sealadach nár chóir go ndéanfaí aon eisceacht de ghairm na múinteoireachta i dtaca le reachtaíocht

Thuaisceart Éireann um Fostaíocht Chothrom a choinneáil i bhfeidhm feasta, agus ina háit go

mbeadh an eisceacht ghinearálta, a cheadóidh idirdhealú nuair a bheidh gá fíreannach ceirde i

gceist leis an phost atá i bhfeidhm mar atá sé sna réimsí fostaíochta uile eile.

Tá tuairimí á lorg ag an Choimisiún ionas go ndéanfaí athbhreithníú seachtrach ar chritéir

roghnúcháin, bíodh siad ar bhun ghinearálta (m.sh. an scrúdú aistrithe nó an “11-plus”) nó á gcur

i bhfeidhm ag scoil amháin faoi leith, i dtaca leis an tionchar a bheadh acu ar sholáthair oideachas

éifeachtach do chách.

12. Cearta ar shaoirse smaointe,

labhartha, eolais agus comhluadair.

Tá cosaint fhorleathan déanta cheana féin ar na cearta ar shaoirse smaointe, creidimh, labhartha,

eolais, comhluadair agus teacht le chéile faoi ailt 9, 10, agus 11 de Choinbhinsin na hEorpa mar a

tuigeadh iad sa Cháirt Eorpach um Chearta Daonna. Smaoinigh an Coimisiún ar chearta breise i

dtaca le seasamh na n-iriseoirí de agus maidir le cosaint clú an duine, ach tá sé socruithe anois go

sealadach ag an Choimisiún nár gá go mbeadh na cearta breise seo de dhíth faoi ‘imthosca ar leith

Thuaisceart Éireann.’

13. Cearta teanga

Is eilimint lárnach í teanga i bhféiniúlacht an duine agus an phobail, agus tá réimse leathan de

thraidisiúin teanga i dTuaisceart Éireann. Cuireann na teangacha agus na canúintí uile atá in úsáid

anseo le saibhreas cultúrtha an phobail ar fad, agus deis á thabhairt acu do dhaoine aonaracha a

riachtanas agus a bhféiniúlacht a chur in iúl trí mheán labhartha agus scríofa go laethúil, agus páirt

a ghlacadh sa saol cultúrtha trí ráitéis liteartha agus ealaíona. In áit riaradh ar theangacha ‘oifigiúla’

nó náisiúnta’, agus ‘an dara’ agus teangacha ‘eile’ cinntíonn an doiciméad comhairleach cearta lucht

úsáide na dteangacha uile agus leagann sé amach go mbeadh méid na gceart sin ag brath ar mhéid

a húsáide agus a tuisceana sa phobal ag gach teanga faoi leith. Tá sé mar aidhm ag na moltaí sa

Bhille prionsabal na hurraime d’ éagsílacht teangacha a chur le chéile le haitheantas speisialta don

teanga Ghaeilge agus don Ultais, dhá prionsabal atá sa Chomhaontú.

Tá an Coimisiún ag dúil go ndéanfar bearta ar mhaithe leis an ionchlúdaitheacht shochaíoch a

fhorbairt, agus meas gach pobail ar theanga a láidriú, trí oideachas, trí oiliúint agus trí na meáin

cumarsáide. Ba chóir go ndéanfadh eagraíochtaí poiblí iarrachtaí réasúnta buneolas agus réimse

sheirbhísí eile a sholáthair, i dteangacha ar beag iad líon a labhartha agus i bhfoirmeacha atá

intuigthe ag daoine a bhfuil bac súl nó fadhbanna léitheoireachta acu. Tá na cearta seo bunaithe ar

an choinníoll nach ndéanfar aon idirdhealú i gcoinne daoine nach bhfuil labhairt an Bhéarla acu.

Ba chóir, dar leis an Choimisiún, go bhfágfaí, sonraí le feidhm na gceart seo a thabhairt chun

blátha faoi ghnáthreachtaíocht. Ba chóir go bhfágfadh sin:

• go mbeadh de cheart ag duine aon teanga a úsáid ar bhun phriobháideach, nó nuair a

bheidh seirbhísí riachtanacha poiblí nó stáit a n- iarraidh aige/aici;

• go mbeadh de cheart comharthaí (comharthaí sráide san áireamh) agus ainmneacha a chur

in airde i dteanga ar bith; agus

• go mbeadh de cheart ag duine oideachas a fháil trí mheán a theanga féin, áit mbíonn a

dhóthán éilimh ann.

Beidh ‘an dóthán éilimh’ seo ag brath ar réimse cúinsí, an méid daoine a bhfuil an teanga a húsáid

acu, mar shampla, agus a bhfuil de theacht ar chaiteachas poiblí. I dtaca leis an teanga Ghaeilge de,

tá critéir i dtaca le dóthán éilimh ann cheana féin. I dtaca le teangacha eile de, mar atá ag pobail

na n-imirceach mar shampla, is féidir go mbeidh gá le critéir oiriúnacha a fhorbairt amach anseo.

Braitheann an ceart ar oideachas a fháil trí theanga ar leith go mór ar chritéir an ‘dótháin éilimh’

seo agus beidh úsáid na mionteangacha sa saol poiblí ag brath ar líon na gcainteoirí in aon áit faoi

leith.

14. Cearta sochaíocha, eacnamaíochta

agus comhshaoil

Is é príomhchúram an Choimisiúin sa roinn seo cosaint a thabhairt do bhaill an phobail i

dTuaisceart Éireann is leochaillí agus is mó atá faoi mhíbhuntáiste de réir scoth na gcaighdeán

idirnáisiúnta reatha. Ní mór do na modhanna cuí infhórsála aghaidh a thabhairt ar imthosca ar

leith Thuaisceart Éireann, áit a bhfuil leibhéil arda anáis, rian na coimhlinte agus cumhachtaí

Chomhthionóil dílárnaithe agus Feidhmeannas atá á mhaoiniú le sciar d’iomcam cánach ón rialtas

lárnach.

Tá sé i gceist, mar sin de, sna clásail atá á moladh i dtaca le cearta sóisialta agus eacnamaíochta de

go gcinnteoidís go mbeidh an Comhthionól, an Feidhmeannas agus na heagraíochtaí poiblí uile i

dTuaisceart Éireann freagrach mura n-éireoidh leo na caighdeáin a bhaint amach atá an Bille a

mholadh. Chomh maith leis sin, creideann an Coimisiún fosta gur chóir do na heagraíochtaí

poiblí uile - agus na heagraíochtaí infhórsála, na cúirteanna san áireamh - agus iad ag iarraidh na

caighdeáin sin a chur i bhfeidhm, cloí leis na prionsabail tuisceana seo a leanas:

• Is bunséanadh na dínite daonna iad an bhochtaineacht agus an toirmeasc sochaíoch.

• Ba chóir do na heagraíochtaí poiblí uile freagraí clárúla a fhorbairt ar bhunchúiseanna

bhriseadh na gceart sochaíoch agus eacnamaíochta.

• Bíonn gá le leigheasanna dlíthiúla ach ní leor iad le dínit an duine dhaonna a chinntiú. I

measc na modhanna atá ann, bíodh nach iad seo uile iad, leis an toirmeasc sóisialta agus

an bhochtaineacht a laghdú tá: comhairle agus cumarsáid leis an phobal, oideachas agus

teacht éifeachtach ar eolas, cur chun cinn na freagrachta idirghníomhaíochta i dtaca le cur

i bhfeidhm na gceart sochaíoch agus eacnamaíochta, cuidiú a thabhairt don phobal páirt a

ghlacadh sa phróiseas déanta socruithe, agus an t-aitheantas go bhfuil na cearta seo ag

brath ar a chéile.

• Déanfar na cearta sochaíocha agus eacnamaíochta a chosaint ar an dóigh chéanna agus gan

aon idirdhealú den saghas atá luaite sa chlásal frithidirdhealaitheach sa Bhille seo.

• Tá na húdaráis a bhfuil cúram rialú Thuaisceart Éireann orthu, an Comhthionól, an

Feidhmeannas, agus baill an stáit a bhfuil bunús dlithiúil leo, agus tríd a ndéantar ceann

ar bith de na cumhachtaí reachtúla, feidhmeannacha nó dlíthiúla i dtaca le Tuaisceart

Éireann a chur i bhfeidhm, san áireamh mar ‘eagraíochtaí poiblí.’

Agus na prionsabail tuisceana seo san áireamh, tá na cearta ar an chaighdeán is airde beatha

fisiciúil agus meabhrach agus sláinte, an ceart ar chaighdeán cuí maireachtála ar leor é ag an duine

agus ag daoine gaolmhara atá ag brath air nó uirthi, an ceart ar thithíocht oiriúnach, an ceart ar

pháirt a ghlacadh i saol eacnamaíochta agus soisialta an tsochaí, agus an ceart bheith ábalta faill

cheart a fháil ar obair nó ceart ar cheird a roghnú agus í a chleachtú agus an ceart ar thimpeallacht

atá sláintiúil agus buan, á gcur cinn ag an Choimisiún.

Ní bheadh na cearta sóisialta agus eacnamaíochta le cur i bhfeidhm ar mhodh díreach sa mhéid is

go bhféadfadh leis an duine caighdeán áirithe cúraim sláinte a éileamh, nó saghas faoi leith

tithíochta, nó saghas faoi leith traenála a bhain le cúrsaí oibre. Ach d’fhéadfadh an duine aonair nó

grúpaí ionadaíocha dúshlán na ndaoine a bheadh freagrach as seirbhísí poiblí sna réimsí sin a

thabhairt sa chúirt dá bhféadfaí a chruthú go mba léir go soiléir gur theip orthu gníomhartha

réasúnta a dhéanamh ar mhaithe le cloí leis na dualgais a leagtar amach sa Bhille, nó go ndearna

siad amhlaidh ar bhealach idirdhealaitheach. Ní bheadh ar chumas na cúirte cinneadh díreach a

ghlacadh conas na achmhuinní a roinnt ach bheadh siad in inmhe athamharc a thabhairt ar an

dóigh a ndéantar na cearta a chuir i bhfeidhm, agus coincheapanna mar chionmharacht,

réasúnacht, comhionnanas agus an dínit dhaonna mar shlat tomhais acu.

15. Ag baint tuisceana as an Bhille um

Chearta

Is mian leis an Choimisiún go dtuigfí an Bille um Chearta i gcomhthéacs an Chomhaontú agus

Réamhrá an Bhille féin. Ba chóir go mbeadh tuiscint an Bhille ar brath ar an dlí idirnáisiúnta, ar

chonraithe chearta daonna a rinneadh ag eagrais idir-rialtasacha mar na Náisiúin Aontaithe agus

Comhairle na hEorpa, agus doiciméid a thugann treoir i dtaca leis an cleachtais is fearr

idirnáisiúnta.

Chomh maith leis seo, éilíonn an doiciméad comhairleach go mbeidh a thuiscint bunaithe ar an

‘dínit dhaonna, comhionnanas agus saoirse’, gan baol ar bith dona cearta atá faoi chosaint ag an dlí

faoi láthair. Fosta tá an Coimisiún i bhfách le cur leis an chlásal ginearálta tuisceana seo leis na

clásail a bhaineann le tuiscint chearta na bpaistí.

16. Teorainneacha na gceart a

chosnaítear sa Bhille um Chearta

Sa mhéid is go n-aithníonn an Coimisiún gur beag ceart atá gan teorainn éigin, tá sé i bhfách faoi

láthair le leagan an Choinbhinsin Eorpaigh - áit a gcuirtear teorainneacha faoi leith le cearta de

chineálacha áirithe. Thiocfadh dó go mbeadh foclaíocht na dteorainneacha seo ar aon dul lena

chéile agus míniú a thabhairt sna cásanna faoi leith nuair is féidir teorainn a chur leis na cearta. I

gcás an doiciméid chomhairligh níl teorainneacha faoi leith leagtha amach ag an Choimisiún i

gcóir gach clásal. Is léir don Choimisiún fosta gurb fhiú clásal teorainneach ginearálta i gcóir an

Bhille ar fad a chur isteach - agus ba bhreá leis tuairimí a fháil arbh fhearr an dóigh seo mar rogha.

D’fhágfadh clásal ginearálta mar seo go mbeadh sé ceadaithe teorainn a chur le cearta duine, ‘sa

mhéid is go mbíonn an teorannú seo sa dlí, agus é réasúnta agus inchosanta i sochaí oscailte

daonlathach atá bunaithe ar an dínit dhaonna, comhionnanas agus saoirse.’ Ní mór go ndéanfadh

aon teorainn a chuirfeadh an stát i bhfeidhm nadúr an chirt agus na teorann, a tábhacht, feidhm

agus méid na teorann féin agus an gaol idir í féin agus a feidhm a chur sa mheá.

Is cóir a aithint nach gcuirfeadh an clásal ginearálta teorann seo, fiú dá nglacfaí leis sa Bhille um

Chearta, aon teorainn bhreise leis na cearta atá a gcosaint faoi láthair ag Coinbhinsin na hEorpa.

Tá sé i gceist go ndéanfadh an clásal seo dearfa de nach minic ach go hannamh a bheadh

teorainneacha le cearta, agus nuair a tharlódh ann dóibh go mbeidís inchosanta agus gurb iad an

‘dóigh is lú cúngú’ le haidhm a bhaint amach a bhainfeadh le teorainn.

17. Ag plé le ‘héigeandáil’

Tá an baol ann go fóill go dtosnófar ar an fhoréigean pharamhíliteach arís ar scála níos leithne.

Leis an tslándáil phoiblí a chosaint b’fhéidir gur mhian le rialtas amach anseo seifteanna a ghlacadh

nach bhfuil ar aon dul le Coinbhinsin na hEorpa, nó fiú leis an Bhille um Chearta. Tá an

Coimisiún den bharúil nár chóir go mbeadh eisceachtaí den tsaghas seo dlithiúil ach i gcásanna

an-teoranta amháin. Cheana féin, tugann Alt 15 de Choinbhinsin na hEorpa cead do stáit iad

féin a shaorú ó roinnt dá gcuid dualgas a chomhlíonadh i dtaca le cosaint na gceart ach ‘in aimsir

chogaidh nó éigeandáil phoiblí eile’ amháin. Ní thugtar anseo cead do rialtas éirí as cosaint agus

cur i bhfeidhm na gcearta daonna uile. Cuireann Alt 15 iachall ar stáit cloí leis na dlíthe uile eile

agus gan gníomhú ach mar is gá faoina gcoinníollacha.

Cuireann moltaí an Choimisiúin teorainn leis na ócáidí gur féidir leis an stát socrú gan cloí leis an

Bhille um Chearta de dheasca cogaidh nó éigeandála. Creideann an Coimisiún nár cheart go

mbeadh feidhm dhlithiúil le haon ‘mhaolú’ mura ndéanfaidh an rialtas atá i gceannas ag an am

stáid éigeandála a fhogairt roimh ré. Ba chóir go mbeadh aon fhorógra den tsaghas sin bunaithe ar

an tuiscint go mbeidh beatha mhuintir Thuaisceart Éireann faoi mhórbhagairt agus go mbeidh gá

chinnte le stáid na héigeandála. Ní cóir go mbeadh an fógra i bhfeidhm ach ar feadh 21 lá ar an

chéad dul síos, ina dhiaidh sin d’fhéadfaí síniú trí mhí a chur leis in aon bhabhta amháin, agus arís

sin a dhéanamh trí chinneadh an údáráis reachtúla cuí. Bheadh de chead ag cúirt breithiúnas a

thabhairt ar bhailíocht an fhógra nó beartanna ar bith a dhéanfaí dá bharr.

Tá sé i gceist aige go dtagródh an chomhairle seo i dtaca le héigeandáil do cibé struchtúr

cumhachta a bheadh i bhfeidhm i dTuaisceart Éireann ag an am. Dá mbeadh Comhthionól ag

feidhmniú i dTuaisceart Éireann agus an chumhacht a bheith tugtha dó stáid éigeandála a fhógairt,

bheadh sé ar a chumas cumhachtaí éigeandála a rith le fógra a mbeadh tacaíocht trasphobail aige.

18. Cur i bhfeidhm an Bhille um Chearta

Tá an Coimisiún den tuairim go bhfuil na modhanna infhórsála ar úsáideadh iad in Acht um

Chearta Daonna 1998 ag fóirstean chomh maith don Bhille um Chearta. I dtéarmaí eile,

creidimid gur chóir do bhreithimh tuiscintí a bhaint as gach reachtaíocht eile sa dóigh is go

réiteoidh sé leis an Bhille um Chearta ‘a oiread agus is féidir’. Bheadh na prionsabail chéanna

achomhairc i gCúirt Achomhairc Thuaisceart Éireann agus i dTeach na dTiarnaí agus/nó sa Rí-

Chomhairle i bhfeidhm. Bheadh cosc fós ar rialú in aghaidh aon pháirt d’acht Parlaiminte

Westminster.

Ar chóir go mbunófaí cúirt úr?

Níl aon socrú déanta ag an Choimisiún go fóill cé acu is cóir cúirt úr i dTuaisceart Éireann a

bhunú le plé ar cheisteanna a bhainfidh le cearta daonna. B’ionann cúirt nua agus tús úr ar

thuiscint agus ar chur-i-bhfeidhm réimse iomlán na gceart daonna i dTuaisceart Éireann agus ar an

dóigh a bh’fhéadfadh sé an mhuinín ghinearálta i gcosaint na gceart daonna a neartú. D’fhéadfadh

sí cuidiú fosta le dóigheanna infhórsála nuálacha a fhorbairt, maidir le meas ar chearta sochaíocha

agus eacnamaíochta go háirithe. Ar an taobh eile, dhéanfadh cúirt úr riachtanach go scairfí cásanna

cearta daonna ó chúrsaí eile, rud, b’fhéidir a dhéanfadh scóp na gceisteanna chearta daonna a

laghdú. Ní léir, ach oiread, cad é an gaol a bheadh idir breithimh na cúirte úire leo siúd sna

cúirteanna eile, leithéid Theach na dTiarnaí agus na Rí-Chomhairle.

Leigheasanna

Faoin Acht um Chearta Daonna 1998 bíonn cead neamhspleách ag gach cúirt ‘cibé faoiseamh nó

leigheas, nó cibé socrú atá taobh istigh den réimse chumhachta atá aige cheana a measann sé a

bheith cóir agus oiriúnach,’ a thabhairt nó a ordú. (Roinn 8(1)). Is iad na cúirteanna is airde

amháin atá i dteideal fó-reachtaíocht, agus sin achtanna de chuid Chomhthionól Tuaisceart

Éireann san áireamh, a fhógairt neamhbhailí nó contrártha le bunreachtaíocht Westminster.

Tá an Coimisiún ag moladh go mbeadh sé feiliúnach go mbeadh cumhacht níos leithne leigheas

cuí a thabhairt. D’fhéadfadh sé a bheith bunaithe ar Alt 13 den Choinbhiniún Eorpach a

dhéanann an ceart ar leigheas cuí a dhearbhú. D’fhéadfadh sé a rá fosta go mbeadh an cead ag aon

duine nó ag aon dream a bhfuil suim dhlisteanach acu san ábhar cás a ghlacadh i dtaca le haon

sárú le haon riaradh ar Bhille seo um Chearta.

D’fhágfadh riaradh den tsaghas seo cead ag na cúirteanna leigheasanna nuálacha a fhorbairt den

chineál ar baineadh úsáid astu i ndlínsí dlí comónta mar san Ind agus san Afraic Theas. Seans go

gcuirfí ina choinne, áfach, ar na cúinsí nár chóir go dtabharfaí cead oscailte do na cúirteanna

íochtaracha, agus ar aon chuma go mbeadh sé deacair cumhachtaí infórsála a cheadú faoi Bhille na

gCeart a bheadh éagsúil ó na cumhachtaí sa chuid eile den Ríocht Aontaithe. Ba bhreá leis an

Choimisiún barúlacha faoin cheist seo a iarraidh.

Os rud é go bhfuil teorainn leis an mhéid cúitimh, agus an cineál leighis, ar féidir leis na

cúirteanna íochtaracha a thabhairt, tá molta ag an Choimisiún go gcuirfí iachaill ar na cúirteanna

giúistís agus na cúirteanna condae cás a chur ar aghaidh chuig an Ard-Chúirt dá dtarlódh sé go

mbeadh a gcinneadh sa chás bunaithe ar reachtaíocht nach féidir a réiteach leis an Bhille um

Chearta. Creideann an Coimisiún fosta gur chóir go gcuirfí dóigh i bhfeidhm le comhréiteach idir

an reachtaíocht atá faoi chaibidil agus an Bille um Chearta a chinntiú sna cúirteanna sula gcuirfí

an reachtaíocht i bhfeidhm faoi dheireadh.

19. Daingniú agus leasú an Bhille um

Chearta

Is í príomhaidhm chruthú an Bhille um Chearta do Thuaisceart Éireann ná cinntiú a thabhairt do

gach roinn den phobal, cibé rud a tharlóidh i dtaca le ciomheá na cumhachta sa Chomhthionól nó

san Fheidhmeannas agus cibé rialtas a mbeidh cúram Thuaisceart Éireann orthu, go ndéanfar na

bunchearta atá luaite istigh sa Bhille a chaomhnú. Ag an am chéanna, amach anseo de réir mar a

thiocfaidh athrú ar chúrsaí seans go mbeidh athrú nó leasú de dhith ar ghnéithe áirithe den Bhille.

Ní mór aird a thabhairt mar sin ar theacht ar dhóigheanna inghlactha leis an Bhille a leasú nó a

fhorbairt amach anseo gan baint d’údarás an doiciméid ar fad. Tá trí mhodh aimsithe ag an

Choimisiún leis na haidhmeanna seo a bhaint amach. Ba bhreá leis an Choimisiún tuairimí a fháil

ar cé acu dóigh, nó meascán de dhóigheanna, ab oiriúnaí don Bhille um Chearta atá siad a

mholadh.

1) Iarratas nó cead roimh ré ag an Chomhthionól

D’fhéadfaí feidhm a bhaint as na coinníollacha i dtaca le socruithe tras-phobail atá i bhfeidhm sa

Chomhthionól lena chinntiú go mbeadh glacadh ag an dá phobal leis an Bhille um Chearta atá a

mholadh agus le haon leasuithe a dhéanfaí air amach anseo. Ní thabharfadh aon riaradh den

tsaghas seo cinnteacht iomlán nó is í pairlimint Westminster príomhfhoinse na cumhachta

reachtaíochta sa Ríocht Aontaithe agus go teoiriciúil d’fhéadfadh sé, dlí a chur i bhfeidhm a

chuirfeadh reachtaíocht de chuid an Chomhthionóil ar ceal.

2) Ionchorprú i gConradh nua Briotánach-Éireannach

Bheadh sé ar aon dul leis na geallúintí a thug rialtais na Breataine agus na hÉireann sa

Chomhaontú go ndéanfaí téarmaí sáiniúla an Bhille um Chearta do Thuaisceart Éireann a chur

isteach i gcomhaontú nua Briotánach-Éireannach sa dóigh is nach bhféadfadh le ceachtar den dá

rialtas coinníoll ar bith de a bhaint amach nó a athrú gan cead an rialtais eile. B’fhéidir go

smaoineofaí fosta go gcuirfí Aontas na hEorpa nó Comhairle na hEorpa isteach mar chomhaltaí de

chonradh dá leithéid fosta, sa dóigh is go ndéanfaí deibhnitheoirí seachtracha ar théarmaí an Bhille

díobh

3) Reifreann

I sochaí deighilte mar atá i dTuaisceart Éireann, ní thabharfadh móramh simplí i reifreann a

ghlacfadh le Bille Ceart, nó aon leasú air, an méid cosanta is gá do cibé mórphobal a bheadh mar

mhionlach an daonra ag aon am faoi leith. D’fhéadfadh sé tarlú, mar sin de, go mbeadh gá le

móramh breise de dhá thrian nó de thrí cheathrú an daonra lena dhearbhú go mbeadh glacadh ag

móramh nó ar a laghad go mbeadh sciar mhór den dhá phríomhphobal i bhfách leis an riaradh

nua. Mar mhalairt, d’fhéadfaí úsáid a bhaint as ‘preifreann’ ina dtabharfaí cead don lucht caite

vótaí a mbarúil a thabhairt ar gach rogha ar dhóigh a bheadh inchurtha leis an mhodh a úsáidtear i

dtodhcháin a dhéantar ar bhun na hionadaíochta cionmhara. Níl an Coimisiún den tuairim i

láthair na huaire go bhféadfaí feidhm a bhaint as preifreann sa chomhthéacs seo, ach ghlacfaidís le

haon ionchur eile ar an cheist seo.

Comhairle le Coimisiún Thuaisceart Éireann um Chearta Daonna

29

Clabhsúr

Aguisíní an

doiciméid

chomhairligh

Tugann Aguisín 1 den doiciméad

chomhairleach liosta de na clásail uile atá

molta ag an Choimisiún i gcóir an Bhille um

Chearta, iad siúd a tógadh ó Choinbhinsin na

hEorpa um Chearta Daonna san áireamh.

Tugann Aguisín 2 liosta dena 45 ceist a

chuirtear istigh tríd téacs an doiciméid. Is ann

dóibh ar mhaithe le cuidiú a thabhairt do

dhaoine freagra a thabhairt, agus ní ar mhaithe

le srian a chur leis an díospóireacht. Is léiriú

iad, áfach, ar bhuairimh a luaíodh le linn an

phróiséis chomhairleachain go nuige seo, agus

bheadh ina chuidiú agus tú ag tabhairt freagra

dá bhféadfá tagairt a dhéanamh do chuid nó

do gach ceann de na pointí a ardaítear ann.

Leagann Aguisín 3 amach na cearta atá

cosanta i bProtacal Choinbhinsin na hEorpa

um Chearta Daonna nach bhfuil aontaithe go

fóill ag Rialtas na Ríochta Aontaithe, agus mar

sin de, nach bhfuil i bhfeidhm i dTuaisceart

Éireann fós.

Tugann Aguisín 4, an foclóir téarmaíochta,

míniú ar chuid de na focail agus frásaí is

tábhachtaí atá istigh sa doiciméad féin.

Tugann Aguisín 5 liosta de na hionstraim

idirnáisiúnta a raibh tionchar acu ar

mhachnamh an Choimisiúin go nuige seo,

agus an reachtaíocht, na cásanna agus an

taighde a raibh baint acu le hullmhú na

dréachtchomhairle seo.

Tugann Aguisín 6 liosta de na heagraíochtaí a

rinne ionchur foirmeálta a thabhairt don

Choimisiún le linn an chéad tréimhse

chomhairleachain. Is féidir spléachadh a

thabhairt ar chóipeanna de na háitimh i

leabharlann an Choimisiúin.

An dóigh le freagra

a thabhairt ar

chéad mholtaí an

Choimisiúin agus

cad é an chéad

chéim eile

Cuireann an Coimisiún fáilte mhór roimh

barúlacha ar an dréachtchomhairle. Ní mór

dúinn scéal a fháil uait roimh 1 Nollaig 2001.

Is féidir freagra a thabhairt tríd an phost, trí

ríomhphost, ar an ghuthán nó le faics. Seo iad

na sonraí teagmhála atá againn:

Coimisiún Thuaisceart Éireann um Chearta

Daonna

Cúirt an Teampaill,

39-41 An tSráid Thuaidh

Béal Feirste BT1 1NA

Tuaisceart Éireann

Teil: 028 9024 3987

Faics 028 9024 7844

Ríomhphost: nihrc@belfast.org.uk

Is féidir linn cóipeanna den doiciméad

chomhairleach agus den achoimre seo a chuir

ar fáil saor in aisce. Tá an dá rud ar fáil ar

shuíomh líonláithreáin an Choimisiúin:

www.nihrc.org. Is féidir linn iad a chur ar fáil

i réimse fhoirmeacha éagsúla, mar atá i gcló

mór, i mBraille, ar closthéip agus ar diosca

liobarnach. Beidh leagan den

phríomhdhoiciméad ar fáil do pháistí agus do

daoine óga agus beidh achoimre ar fáil i

nGaeilge, in Ultais agus sa Chantóinís.

Déanfaidh an Coimisiún a mhachnamh ar na

freagraí a thiocfaidh faoina mbráid ar an

doiciméad choimhairleach sula dtabharfaidh sé

a chomhairle dheireannach don Stát-Rúnaí go

luath i 2002. Beidh ar an Stát-Rúnaí ansin

cinneadh a dhéanamh cén chuid den

chomhairle a nglacfaidh sé léi agus ina dhiaidh

sin a dhéanfaidh sé a fhógairt cén uair agus

cén dóigh a dtabharfaidh Rialtas na Ríochta

Aontaithe faoi cibé reachtaíocht is gá a chur i

bhfeidhm. Leanfaidh an Coimisiún leis an

bhrú ar an Rialtas glacadh leis an chomhairle i

ndiaidh dó an doiciméad deireannach a chur

isteach i 2002. Ba mhaith linn go ndéanfaí

díospóireacht sa phairlimint ar an reachtaíocht

a luaithe agus ab fhéidir, agus tá súil againn

mar sin nach mbeadh mórán moille, nó moill

ar bith, sula gcuirfear i bhfeidhm í. Beidh an

Coimisiún gníomhach agus imeachtaí á

reachtáil a bhainfidh le comhairle Bhille um

Chearta leis an tionscnamh a choinneáil os

comhair an phobail le linn 2002 agus isteach

sa bhliain 2003 más gá. Tá súil againn bheith

ag plé go gnóthach le Airí agus oifigí Rialtais

le linn na tréimhse sin.

Baineann lánsoláthar éifeachtach Bille um

Chearta le gach uile dhuine ag a bhfuil suim

sa chuardach ar shíochán fhadtéarmach agus

cothromaíocht i dTuaisceart Éireann -mar atá,

an dá rialtas, na páirtíthe polaitiúla, an sochaí

sibhialta agus muintir Thuaisceart Éireann ar

fad.

Is fada éilimh á ndeanamh sa stair fhada taobh

thiar den Bhille um Chearta do Thuaisceart

Éireann agus tá na príomhpháirtíthe uile ar

aon intinn gur chóir go mbeadh Bille um

Chearta mar chuid d’aon bhuansocrú a

dhéanfaí, rud a léirítear fosta sa bhéim a

cuireadh ar chearta daonna i gClár don Rialtas

2001-2004 de chuid Fheidhmeannas

Thuaisceart Éireann. Creideann an Coimisiún

gur bloc tógála riachtanach síochána i dtreo

cothrom na féinne i dTuaisceart Éireann é

Bille um Chearta agus gur mór iad na

buntáistí a eascróidh as do gach uile chuid den

phobal ann.

COMISIUN THUAISCEART

ÉIREANN

